
ത്തമുഖം



ത്്യമുഖ്വം 

തിരുനിഴല്‍മാല എന്ന സംജ്ഞയോടുകൂടിയ ഒരു പ്രാചിനമലയാളകൃതി 

യുടെ താളിയോലപ്പകര്‍പ്പ്‌ കണ്ടെടുത്ത്‌ പ്രസിദ്ധീകരിച്ചിട്ട കാല്‍നൂറ്റാണ്ടുകാലമായ 

തേയുള്ളൂ. ഇതിനോടകം ചെറുതും വലുതുമായ പല പഠനങ്ങളും തിരുനിഴല്‍മാല 

അധികരിച്ചുണ്ടായി. ആനുകാലികങ്ങളിലാണ്‌ ആ പഠനങ്ങളിലേറെയും പ്രസിദ്ധീ 

കൃതമായത്‌. ഏതാനും മലയാളസാഹിത്യചരിത്രങ്ങളിലും തിരുനിഴല്‍മാലയ്യെപ്പറ്റി 

പ്രതിപാദിച്ചിട്ടുണ്ട്‌. പ്രസ്തുതകൃതിയെക്കുറിച്ച്‌ ഗവേഷണം നടത്തി “തിരുനി 

൭ല്‍മാല ഒരു പഠനം” എന്ന പേരില്‍ എന്‍. അജിത്കുമാര്‍ സമര്‍പ്പിച്ച ഗവേഷണപ്ര 

ബന്ധത്തിന്‌ 1994-ല്‍ കേരളസര്‍വൃകലാശാല ഡോക്ടര്‍ ഓഫ്‌ ഫിലോസഫി 

ബിരുദം നല്‍കി. ആ പ്രബന്ധം അതേപേരില്‍ മുദ്രണം ചെയ്ത്‌ പ്രസിദ്ധീകരിച്ചി 

്ടുണ്ട. 

തിരുനിഴല്‍മാലയുടെ ഒരേയൊരു താലപ്രതമാതൃക മാധ്രമേ ഇതഃപര്യന്തം 

നമുക്കു ലഭിച്ചിട്ടുള്ളു. പയ്യന്നുരിനടുത്തുളള വെള്ളൂരിലെ ചാമക്കാവു ദേവ 

സ്വത്തില്‍നിന്ന്‌ ലഭിച്ചു ആ കയ്യെഴുത്തുപ്രതിയാണ്‌ പ്രസ്തുതകൃതിയുടെ പ്രസാധ 

നത്തിനാധാരം. ലിലാതിലകം പാട്ടിനു നല്‍കിയിട്ടുള്ള ലക്ഷണം ഒത്തിണങ്ങിയ 

കൃതിയാണ്‌ തിരുനിഴല്‍മാല എന്നു വ്യക്തമായതോടെ മലയാളത്തിലെ പാട്ടുസാ 

ഹിത്ൃത്തില്‍ രാമചരിതം കൂടാതെ വേറെയും കൃതികളുണ്ടെന്ന്‌ ബോധ്യമായി. 

പ്രാചീന മലയാളഭാഷയില്‍ ക്രിസ്ത്വബ്ദം 1300-ാമാണ്ടടുപ്പിച്ച എഴുതിയതെന്ന്‌ 

കരുതാവുന്ന പ്രസ്തുതകാവ്യം പ്രാചീനമലയാളഭാഷാഗവേഷകര്‍ക്ക്‌ ഒരു അമുല്യ 

നിധിയാണ്‌. തിരുനിഴല്‍മാലയിലെ പ്രതിപാദ്ൃത്തിലേക്ക്‌ കടന്നപ്പോഴാണ്‌ രാമചരി

തത്തെയും പില്‍ക്കാലപാട്ടുകൃതികളെയുംപോലെ പൌരാണികകഥയുടെ ആഖ്യാ 

നമല്ല അതെന്നു വ്യക്തമായത്‌. കേരളീയജീവിതവും വിശ്വാസങ്ങളും ആചാരാനു 

ഷ്ഠാനങ്ങളുമായി ബന്ധപ്പെട്ടതും ദേവതാപ്രീതികരവുമായ ഒരനുഷഠാനത്തിന്റെ 

വിവരണമാണ്‌ തിരുനിഴല്‍മാല എന്ന്‌ സൂക്ഷ്മവിചിന്തനഫലമായി മനസ്സിലാക്കാന്‍ 

കഴിഞ്ഞു. തിരുനിഴല്‍ എന്ന ആ അനുഷ്ഠാനത്തിന്റെ കാവ്യാത്മകമായ വിവരണ 

മാണ്‌ തിരുനിഴല്‍മാല. സര്‍ഗ്ഗധനനായ ഗോവിന്ദന്‍ എന്ന കവിയുടെ കാവ്യഭംഗി 

യുളള ഈ കൃതി സാഹിത്യവിഷയകമായും പ്രാധാന്യം അര്‍ഹിക്കുന്നതാണ്‌. 

നാലു പാദമുള്ള പാട്ട, ഈരടികളായുളള ഗാനങ്ങള്‍ എന്നിവ ഇടകലര്‍ത്തി രചിച്ച 

തിരുനിഴല്‍മാല രൂപപരമായ സവിശേഷതകള്‍കൊണ്ടു മാത്രമല്ല സമകാലകേരള 

ത്തിലെ സാമുദായികചിതധ്രണംകൊണ്ടും പ്രാചീനമണിപ്രവാള സാഹിത്യത്തോട്‌ 

സാമാന്യമായും പ്രാചീനമണിപ്രവാളചമ്പുക്കളോട വിശേഷമായും സാമ്യം 

പുലര്‍ത്തുന്നതിലൂടെ പാട്ടിന്റെയും മണിപ്രവാളത്തിന്റെയും സമമ്പയമാണ്‌ സാധി 

ച്ചിരിക്കുന്നത്‌ എന്നു പറയാം. സമകാലകേരളീയ ജീവിതത്തെക്കുറിച്ചും ദേശചരി 

ത്രത്തെക്കുറിച്ചും അന്ന്‌ നിലവിലിരുന്ന കലാസ്ൃരമ്പദായങ്ങളെക്കുറിച്ചും വാദ്ൃവി 

ശേഷങ്ങളെക്കുറിച്ചുമൊക്കെ വിശ്വാസയോഗ്യമായ അറിവ്‌ നല്‍കുന്നതിനാല്‍ 

ഭാഷാസാഹിത്യബാഹ്ൃമായും തിരുനിഴല്‍മാലയ്ക്ക്‌ വിശേഷിച്ചൊരു പ്രാധാന്യം 

ഉണ്ട്‌. 

വിസ്തൃതമായ കാവ്യോപ്രകമത്തിനു ശേഷം കൃതിയിലെ രണ്ടാംഭാഗമായി 

കണക്കാക്കാവുന്ന തുവലുഴിയലും നാകൂറും മുന്നാംഭാഗമായി പരിഗണിക്കാവുന്ന 

ശ്രീബലിയും മലയസമുദായത്തില്‍പ്പെട്ടവര്‍ ആറന്മുളഭഗവാന്റെ ദോഷപരിഹാര 

ത്തിനായും ശ്രേയസ്സിനായും നടത്തുന്ന അനുഷഠാന കര്‍മ്മമാണ്‌. ഇതാണ്‌ കൃതി

യിലെ പ്രതിപാദ്യം. എ. ഡി. എട്ടാംനൂറ്റാണ്ടിനു മുമ്പേതന്നെ സമ്പല്‍സമൃദ്ധി 

കൊണ്ടും പ്രാധാന്യംകൊണ്ടും പ്രശസ്തമായിരുന്ന തിരുവാറന്മുളവിഷ്ണുക്ഷ്രേതേ 

ത്തില്‍ വെച്ചു നടത്തിയ വിശേഷാല്‍ ചടങ്ങാണ്‌ നിഴല്‍. ദൃശ്യമായ പല അംശ 

ങ്ങളും ഉള്‍ക്കൊള്ളുന്ന ഈ അനുഷഠാനകല അതിന്റെ പേര്‍ സൂചിപ്പിക്കുന്നതു 

പോലെ ദേവന്മാരുടെയും ജുഷിമാരുടെയും ഉപദേവന്‍മാരുടെയും ബ്രഹ്മാവ, 

വിഷണു, മഹേശ്വരന്‍, പാര്‍വ്വതി തുടങ്ങിയ ദേവീദേവന്‍മാരുടെയും, രാജാ 

ക്കന്‍മാര്‍, സാമന്തന്‍മാര്‍ കേരളത്തിലെ വിവിധസമുദായത്തില്‍പ്പെട്ടവര്‍ തുടങ്ങിയ 

വരുടെയും നിഴലായിട്ടുള്ള ആട്ടമാണ്‌. നൃത്തവും അഭിനയവുമുള്ള ദൃശ്യകലയ്ക്ക്‌ 

പണ്ട്‌ കൂത്ത്‌ എന്നാണല്ലോ പറഞ്ഞിരിക്കുന്നത്‌. തെരുക്കൂത്ത്‌, നാടകക്കൂത്ത്‌ തുട 

ങ്ങിയ കൂത്തുകളെക്കുറിച്ചുള്ള പരാമര്‍ശം തിരുനിഴല്‍മാലയിലുണ്ട. “നാടകക്കുത്തി 

നരങ്ങത്തു ചെല്ലുമ്പോള്‍ പാട്ടും ശ്ലോകവും പലതും മറക്കുന്ന വരാണ്‌ എന്നി 

ങ്ങനെ ചാക്യാന്മാരെക്കുറിച്ചുള്ള പരാമര്‍ശവും തിരുനിഴല്‍മാലയിലുണ്ട്‌. 

സംസ്കൃതനാടകാഭിനയമാണ്‌ നാടകക്കൂത്ത്‌. നടന്മാര്‍ കഥാപാത്രങ്ങളുടെ നിഴ 

ലായി നടത്തുന്ന കൂുത്താണ്‌ നിഴല്‍ക്കൂത്ത്‌ അഥവാ നിഴലാട്ടം. നിഴല്‍ക്കൂത്ത്‌ 

എന്ന ദൃശ്യകലാവിശേഷത്തെ നാടകക്കുത്തില്‍നിന്ന്‌ വേര്‍തിരിച്ചുകാണിക്കുന്നതി 

നാണ്‌ “നിഴല്‍” എന്ന സംജ്ഞമാത്രം തിരുനിഴല്‍മാലാകാരന്‍ ഉപയോഗിച്ചതെന്നു 

കരുതാം. നിഴല്‍, നിഴല്‍ക്കൂത്ത്‌ എന്നീ സംജ്ഞകള്‍ അന്ന്‌ സുപരിചിതമായിരുന്നി 

രിക്കണം. ഉണ്ണിച്ചിരുതേവീചരിതം എന്ന മണിപ്രവാളചമ്പുവില്‍ നിഴല്‍ ചൊല്ലിച്ച 

വൃത്താന്തം സൂചിതമായിട്ടുണ്ട്‌. 

തിരുനിഴല്‍മാല നിഴല്‍ക്കുത്ത്‌ അധികരിച്ചു രചിച്ച ഒരു കൃതിയാണ്‌. 

പ്രസ്തുതകൃതിയില്‍ കേരളത്തിലെ ജനങ്ങളുടെ ജീവിതത്തില്‍ വന്നുഭവിച്ച മൂല്യ

ത്തകര്‍ച്ചു പരിഹാസവിഷയമാക്കിയിട്ടുണ്ട. സാമൂഹികവിമര്‍ശനം നടത്തുന്ന മറ്റ്‌ 

പല കൃതികളുടേതില്‍നിന്നും വ്യത്യസ്തമായി മനുഷ്യരെ മാത്രമല്ല ദേവീദേവന്‍മാ 

രെയും പരിഹാസപാത്രമാക്കിയിട്ടുണ്ട തിരുനിഴല്‍മാലയില്‍. ഇപ്രകാരം സാമൂഹി 

കവിമര്‍ശനപ്രധാനമായ ഒരു പ്രാചീനകൃതി എന്ന നിലയ്ക്കും കേരളത്തിലെ പുരാ 

തനമായ ഒരു ദൃശ്യകലാസ്ര്പദായത്തെക്കുറിച്ചു സത്യസന്ധമായ അറിവ്‌ 

നല്‍കുന്ന കൃതി എന്ന നിലയ്ക്കും തിരുനിഴല്‍മാലയ്ക്ക്‌ വിശേഷിച്ചൊരു പ്രാധാ 

നൃമുണ്ടെന്നു ബോധ്യമായതോടെ ഇക്കാര്യങ്ങളെക്കുറിച്ച്‌ വിശദമായി ഗവേഷണം 

നടത്തേണ്ടതുണ്ടെന്ന്‌ തോന്നിയതിന്റെ ഫലമാണ്‌ ഈ ഗവേഷണപ്രബന്ധം. നിഴ 

ലാട്ടം അഥവാ നിഴല്‍ക്കൂത്ത്‌ കേരളത്തില്‍നിന്ന്‌ എന്നെന്നേക്കുമായി അപ്രത്യക്ഷ 

മാകുവാന്‍ കാരണമെന്ത്‌? നിഴല്‍ക്കുത്തിന്‌ കേരളത്തിലെ പിലക്കാലദൃശ്യകലകളു 

മായി എന്തെങ്കിലും സാമൃയമുണ്ടോ? പ്രസ്തുത അഭിനയസ്രമ്പദായം കേരളത്തിലെ 

സമകാലികവും അല്ലാത്തതുമായ നാടോടിയും ക്ലാസിക്കലുമായ ദൃശ്യകലാസ്രമ്പ 

ദായങ്ങളില്‍നിന്ന്‌ എങ്ങനെ വൃതിരിക്തമായിരിക്കുന്നു? കേരളത്തില്‍ പിലക്കാ 

ലത്ത്‌ ആവിര്‍ഭവിച്ച ഏതെങ്കിലും ദൃശ്യകലയുടെ പിറവിക്കു നിഴല്‍ക്കൂത്തു മാത്യ 

കയായിരുന്നുവോ? നിഴല്‍ക്കൂത്ത്‌ പില്ക്കാലകേരളീയദൃശ്ൃയകലകളിലേതെങ്കിലു 

മായി പരിണമിക്കുകയാണോ ഉണ്ടായത്‌? എന്നീകാര്യങ്ങളും അന്വേഷണവിഷയ 

മായി. കേരളത്തിന്‌ അത്ൃധികം അഭിമാനകരവും ലോകത്തിനുമുമ്പില്‍ അഭിമാന 

പൂര്‍വ്വം സമര്‍പ്പിക്കാന്‍ കഴിഞ്ഞതുമായ കഥകളി എന്ന വിശിഷ്ടകലയുടെ ഉല്‍പ 

ത്തിയും അതിലെ ചടങ്ങുകള്‍, വേഷവിധാനങ്ങള്‍, അഭിനയരീതി, കഥകളിയുടെ 

സാഹിത്യമായ ആട്ടക്കഥയുടെ രൂപമാതൃക എന്നിവയും കഥകളിയുടെ ആവിര്‍ഭാ 

വത്തിന്‌ മുമ്പ ഇവിടെ നിലവിലിരുന്ന നിഴല്‍ക്കൂത്തിലെ ഇപ്പറഞ്ഞ കാര്യങ്ങളു

മായി വല്ല സാദൃശ്യവും പുലര്‍ത്തുന്നുണ്ടോ എന്നതും പഠനവിഷയമായി. ഇക്കാ 

ര്യങ്ങളെക്കുറിച്ചെല്ലാം നടത്തിയ ഗവേഷണത്തിന്റെ ഫലമാണ്‌ ഇപ്പോള്‍ സമര്‍പ്പി 

ക്കുന്ന ഈ പ്രബന്ധം. 

'തിരുനിഴല്‍മാലയുടെ സാമുഹൃശാസ്ത്രാധിഷഠിതവും ദൃശ്യകലാവിഷയക 

വുമായ ഒരു പഠനം” എന്ന ഈ പ്രബന്ധത്തില്‍ അഞ്ച്‌ അധ്യായവും ഉപസംഹാര 

വുമാണുളളത്. ഒന്നാമദ്ധ്യായം, ' തിരുനിഴല്‍മാല സാമാന്യവിവരണം' എന്നതാ 

ണ്‌. ഒരു പാട്ടുകൃതി എന്നനിലയ്ക്ക്‌ തിരുനിഴല്‍മാലയ്ക്ക്‌ പ്രാധാന്ൃമുളളതിനാല്‍ 

ലിലാതിലകകാരന്‍ പാട്ടിനു നല്‍കിയ ലക്ഷണം അധ്യായാരംഭത്തില്‍ വിശദമായി 

ചര്‍ച്ച ചെയ്തിട്ടുണ്ട്‌. പാട്ടിന്റെ തമിഴ്പാരമ്പര്യം എത്രമാത്രമുണ്ടെന്ന്‌ പരിശോധി 

ക്കുവാന്‍ ആ ചര്‍ച്ച പ്രയോജനപ്പെടുമെന്ന്‌ കരുതുന്നു. തുടര്‍ന്ന്‌ കൃതിയിലെ 

പ്രതിപാദ്യം, ശ്രന്ഥകര്‍ത്താവ്‌, രചനാകാലം, ഭാഷാസ്വരൂപം, പാട്ടുഭാഷയുടെ സവി 

ശേഷതകള്‍, ഭാഷാപരമായും സാഹിതീയമായും ദൃശ്യകലാവിഷയകമായും ഈ 

കൃതിക്കുള്ള പ്രാധാന്യം എന്നിവ സാമാന്യമായി പ്രതിപാദിച്ചിരിക്കുന്നു. ശ്രന്ഥകാ 

രനെക്കുറിച്ചും കൃതിയുടെ രചനാകാലത്തെക്കുറിച്ചും ആഭ്യന്തരമായ തെളിവുകള്‍ 

മാത്രമേ പ്രധാനപ്പെട്ടതായി നമുക്കു ലഭ്യമായിട്ടുള്ളൂു. ഗോവിന്ദനാമാവാണ്‌ ഗ്രന്ഥ 

കാരന്‍ എന്നതിന്‌ സംശയാതീതമായ ലക്ഷ്യം കൃതിയുടെ ഒടുവിലുണ്ട്‌. 

ക്രിസ്ത്വബ്ദം 1300-ാമാണ്ടിനടുപ്പിച്ചാവണം കൃതിയുടെ രചന നടന്നതെന്ന്‌ അഭ്യൂ 

ഹിക്കുന്നതിന്നടിസ്ഥാനമായ തെളിവുകളേ കൃതിയില്‍നിന്നും ലഭിക്കുന്നുള്ളു. 

'തിരുനിഴലിന്റെ അഭിനയപ്രകാരം' എന്നതാണ്‌ രണ്ടാമധ്യായം. ഇന്ന്‌ നട 

പപിലില്ലാത്തതും നടത്തിവന്നവരാരും അവശേഷിക്കാത്തതും ആര്‍ക്കും കേട്ടറിവ

പോലുമില്ലാത്തതുമായ “നിഴല്‍' എന്ന അനുഷ്ഠാനാത്മക ദൃശ്യകലയുടെ ഏകല 

ക്ഷ്ൃമായിക്കരുതാവുന്ന “തിരുനിഴല്‍മാല” എന്ന കൃതി ആസ്പദമാക്കി തിരുനിഴ 

ലിന്റെ അഭിനയപ്രകാരം ചര്‍ച്ച ചെയ്യുകയാണ്‌ ഈ അധ്യായത്തില്‍ ചെയ്തിരിക്കു 

ന്നത്‌. നിഴല്‍ എങ്ങനെ അനുഷ്ഠിക്കണമെന്ന്‌ നിഷകര്‍ഷിക്കുന്ന ഗ്രന്ഥമല്ല തിരു 

നിഴല്‍മാല. നിഴലാട്ടത്തിന്റെ ര്രന്ഥപാഠവുമല്ല ഇത്‌. നിഴല്‍ക്കൂത്തിന്റെ ആട്ട്പകാ 

രമോ ക്രമദീപികയോ അല്ല തിരുനിഴല്‍മാല. ഒരിക്കല്‍ തിരുവാറന്മുളക്ഷ്രേത 

ത്തില്‍ വച്ചു നടത്തിയ നിഴലിന്റെ കാവ്യാത്മക വിവരണമാണിത്‌. സര്‍ഗ്ഗവൈഭവ 

മുള്ള പ്രതിഭാസമ്പന്നനായ ഒരു കവി നല്‍കുന്ന വിവരണമാണിത്‌. അതിനാല്‍ 

നിഴലാട്ടത്തിന്റെ വേഷഭൂഷാദികള്‍, നടന്മാരുടെ ഭാവാഭിനയം, ആംഗികവാചികാഭി 

നയങ്ങള്‍ എന്നീവക കാര്യങ്ങള്‍ കൃതിയില്‍ പ്രതിപാദ്യവിഷയമാകുന്നില്ല. കൃതി 

യുടെ മുന്നിലൊന്നോളം ദൈര്‍ഘ്യം വരുന്ന വിശദമായ കാവ്യോപ്രകമം കവിയുടെ 

കാവ്യരചനാവൈദഗ്ധ്യം പ്രകടിപ്പിക്കുന്നതിനുള്ളതാണ്‌. 'കവിയ്ക്കു പോയ്‌ 

നടക്കും നാട്ടാരിലൊരുവനാണ്‌' താനെന്ന്‌ കവി കാവ്യാരംഭത്തില്‍ പറഞ്ഞിട്ടുള്ള 

തിന്റെ പ്രസക്തി ഇവിടെയാണ്‌ വ്യക്തമാകുന്നത്‌. കവി തനിക്കുള്ള 

പാണ്ഡിത്യവും ലോകപരിജ്ഞാനവും പ്രകൃതിവര്‍ണ്ണനാവൈഭവവും ദേശചരിത്ര 

പരിജ്ഞാനവുമെല്ലാം വെളിവാക്കുന്നതിനായി രചിച്ചതെന്നു കരുതാവുന്ന ഈ 

പ്രഥമഭാഗം ഒഴിച്ചുനിറുത്തി കാവ്യത്തിലെ തുവലുഴിയലും നാകൂറും, ബലിയര്‍പ്പി 

ക്കല്‍ എന്നി രണ്ടാമത്തെയും മൂന്നാമത്തെയും ഭാഗങ്ങളുടെ അടിസ്ഥാനത്തിലാണ്‌ 

നിഴല്‍ക്കൂത്തിന്റെ അഭിനയ്രപകാരം ഈ അധ്യയത്തില്‍ ചര്‍ച്ചചെയ്തിരിക്കുന്നത്‌. 

നിഴലിന്റെ അരങ്ങു സജ്ജീകരിക്കല്‍, വാദ്യവിശേഷങ്ങള്‍, സ്തുതികള്‍, തുവലുഴി 

യല്‍, നാകൂറ്‌ ചൊല്ലല്‍, ബലിക്കളനിര്‍മ്മാണം, കിഴക്ക്‌, തെക്ക്‌, പടിഞ്ഞാറ്‌, വടക്ക്‌

എന്നി ദിക്കുകളിലെ ബലിയര്‍പ്പിക്കല്‍, ഉച്ചബലി, കളമൂട്ടുബലി എന്നിവയുടെ അഭി 

നയപ്രകാരങ്ങള്‍ എന്നിത്രയും ഇവിടെ പഠനവിധേയമാക്കിയിരിക്കുന്നു. 

'മധ്യകാലകേരളത്തിലെ സാമൂഹിക ജീവിതം സമകാലസാഹിതൃത്തിലും 

തിരുനിഴല്‍മാലയിലും” എന്നതാണ്‌ മുന്നാമധ്യായം. തിരുനിഴല്‍മാലയ്ക്കു സമകാ 

ലികമായുണ്ടായിരുന്ന സാഹിത്യപ്രസ്ഥാനങ്ങളില്‍ പ്രതിഫലിക്കുന്ന സാമൂഹൃജി 

വിതത്തെക്കുറിച്ച്‌ സാമാന്യമായി പ്രതിപാദിച്ചതിനുശേഷം തിരുനിഴല്‍മാലയിലെ 

സമുദായപരാമര്‍ശങ്ങളെക്കുറിച്ചും അവയുടെ പ്രാധാനൃത്തെക്കുറിച്ചും ഇവിടെ 

ചര്‍ച്ച ചെയ്യുന്നുണ്ട. തിരുനിഴല്‍മാലയിലെ സമുദായവിമര്‍ശനത്തിന്റെ രണ്ട തല 

ങ്ങളെക്കുറിച്ചും ഇവിടെ സൂചിപ്പിച്ചിട്ടുണ്ട. കവി ഒരു സമുദായപരിഷകര്‍ത്താ 

വായി പ്രത്യക്ഷപ്പെടുകയാണോ സാമൂഹികവിഡംബനപരമായ ഭാഗങ്ങള്‍ 

നിഴല്‍ക്കൂത്തിന്റെ ഭാഗമാണോ എന്ന കാര്യം ഇവിടെ ചര്‍ച്ച ചെയ്തിട്ടുണ്ട്‌. 

നിഴല്‍ക്കൂത്തിന്റെ ഉദ്ദേശ്യലക്ഷ്യങ്ങളിലൊന്ന്‌ സമുദായത്തെ ബോധവല്‍ക്കരിക്കുക 

കൂടി ആയിരിക്കണമെന്ന്‌ ഇവിടെ വ്യക്തമാക്കിയിരിക്കുന്നു. 

'നാടോടിക്കലകളും തിരുനിഴല്‍മാലയും' എന്നതാണ്‌ നാലാമധ്യായം. 

കേരളത്തിലെ പ്രധാനപ്പെട്ട നാടോടിക്കലകള്‍, നാടോടിനാടകങ്ങള്‍; കൂത്ത്‌, കൂടി 

യാട്ടം തുടങ്ങിയ ക്ലാസ്സിക്കല്‍കലകള്‍; തനതുനാടകവേദി എന്നിവയ്ക്ക്‌ തിരുനി 

൭€ല്‍മാലയുമായുള്ള ബന്ധമാണ്‌ ഈ അധ്യായത്തിന്റെ അന്വേഷണവിഷയം. കേര 

ളത്തിലെ നാടോടിക്കലകളും നാടോടിനാടകങ്ങളുമായി തിരുനിഴല്‍മാലയ്ക്ക്‌ പല 

തരത്തിലുള്ള സാദൃശ്യങ്ങളുമുണ്ട. അതുപോലെ കേരളത്തിന്റെ തനതുനാടകവേ 

ദിയുമായും സാജാത്യമുണ്ട. ക്ലാസ്സിക്കല്‍കലകളായ കൂത്ത്‌, കൂടിയാട്ടം തുടങ്ങിയ

വയുടെ സ്വാധിനം എന്നു കരുതാവുന്ന അംശങ്ങള്‍ തിരുനിഴല്‍മാലയിലുണ്ടോ 

എന്നതും ഇവിടെ അന്വേഷണവിഷയമായി. 

'തിരുനിഴല്‍മാലയും കഥകളിയും” എന്ന അഞ്ചാം അധ്യായത്തില്‍ കഥകളി 

യുടെ ചടങ്ങുകളുള്‍പ്പെടെയുള്ള വിവിധാംശങ്ങളെക്കുറിച്ച്‌ പ്രതിപാദിച്ചശേഷം 

ഓരോ അശശത്തിലും തിരുനിഴല്‍മാലയുടെ സ്വാധീനം എന്തെന്ന്‌ ചര്‍ച്ച ചെയ്യുന്നു. 

ആട്ടക്കഥയുടെ രൂപമാത്ൃക, കഥകളിയുടെ വേഷഭൂഷാദികള്‍, ആദ്യവസാനമുള്ള 

ചടങ്ങുകള്‍, അഭിനയം എന്നിവയ്ക്ക്‌ നിഴല്‍ക്കുത്തുമായുള്ള സാജാത്ൃയവൈജാത്യ 

ങ്ങള്‍ ഈ അധ്യായത്തില്‍ അന്വേഷണവിഷയമായി. പുരാതനമായ നിഴല്‍ക്കു 

ത്തില്‍നിന്ന്‌ കഥകളി ആദാനം ചെയ്തതെന്ന്‌ ശക്തമായി അഭ്യൂഹിക്കാവുന്നവ 

യാണ്‌ ഇപ്പറഞ്ഞ കാര്യങ്ങളെല്ലാം. കഥകളിയുടെ ഉത്ഭവം, വികാസപരിണാമങ്ങള്‍ 

എന്നിവയെക്കുറിച്ച്‌ വിചിന്തനം നടത്തിയപ്പോള്‍ നിഴല്‍ക്കൂത്തിന്‌ കഥകളിയായിട്ടു 

ളള വികാസപരിണാമത്തിന്റെ ചിത്രം ദൃശ്യമാകുന്നതു പോലെയാണ്‌ തോന്നിയത്‌. 

ഉപലബ്ധമായ തെളിവുകളുടെയും ഇവിടെ നടത്തിയ താരതമ്യനിരീക്ഷണത്തി 

ന്റെയും ഫലമായി കഥകളിക്ക്‌ കൂത്തിനോടും കൂടിയാട്ടത്തോടും കൃഷണനാട്ട 

ത്തോടും ഗീതഗോവിന്ദത്തോടുമുള്ളതിനെക്കാള്‍ അടുപ്പം നിഴല്‍ക്കൂത്തിനോടുള്ള 

തായി അഭ്യൂഹിക്കേണ്ടിയിരിക്കുന്നു. നിഴല്‍ക്കൂത്തിന്റെ പിലക്കാലപരിണതരൂപ 

മല്ലേ കഥകളി എന്ന നിഗമനത്തിലെത്തിച്ചേരാവുന്ന തരത്തിലുളളതാണ്‌ ഇവ 

തമ്മിലുളള ബന്ധം എന്ന്‌ അവിടെ വിശദമാക്കിയിട്ടുണ്ട. 

ആറാം അധ്യായം ഉപസംഹാരമാണ്‌. മുന്‍അധ്യായങ്ങളില്‍ നടത്തിയ പഠ 

നത്തിന്റെ വെളിച്ചത്തില്‍ ഉരുത്തിരിഞ്ഞ മുഖ്യമായ നിഗമനങ്ങളാണ്‌ ഇവിടെ

 8 



ക്രോഡീകരിച്ചിരിക്കുന്നത്‌. പാട്ടുകൃതി, നിഴലിന്റെ കാവ്യാത്മകമായ വര്‍ണ്ണനം 

എന്നിവയ്ക്കതീതമായി കേരളത്തില്‍ നിലവിലിരുന്ന അനുഷ്ഠാനപരമായ ഒരു 

ദൃശ്യകലയുടെ - നിഴലാട്ടത്തിന്റെ അഥവാ നിഴല്‍ക്കൂത്തിന്റെ - സ്വഭാവമെന്തെന്ന്‌ 

തിരുനിഴല്‍മാല വ്യക്തമാക്കുന്നു. “തുവലുഴിയല്‍', “നാകൂറ്‌, “ബലിയര്‍പ്പിക്കല്‍' 

എന്നിങ്ങനെ വ്യത്യസ്തമായ കര്‍മ്മങ്ങള്‍ ദേവീദേവന്മാരും ഉപദേവന്മാരും ജൂഷി 

കളും മറ്റും ചെയ്യുന്നതായി അഭിനയിച്ച്‌ കാണിക്കുന്നതാണ്‌ നിഴലാട്ടം. സമകാല 

കേരളത്തിലെ സാമുദായിക ജീവിതത്തിനുണ്ടായ അപചയത്തിന്റെ സ്വഭാവം സമു 

ദായവിഡംബനം എന്ന നിലയില്‍ നിഴലാട്ടത്തില്‍ ഉള്‍ക്കൊള്ളിച്ചിട്ടുണ്ട. സമകാലി 

കമായി കേരളത്തിലുണ്ടായിരുന്ന നാടോടിക്കലകളെ അപേക്ഷിച്ച്‌ നിഴലാട്ടം ഉന്ന 

തനിലവാരം പുലര്‍ത്തുന്നു. നിഴലാട്ടത്തില്‍നിന്ന്‌ കഥകളി ഉണ്ടായി എന്നോ നിഴ 

ലാട്ടം കഥകളിയായി രൂപാന്തരം പ്രാപിച്ചു എന്നോ കരുതുവാന്‍ പര്യാപ്തമായ 

ബന്ധം കഥകളിക്കും നിഴല്‍ക്കൂത്തിനും തമ്മിലുണ്ട്‌. കോട്ടയത്തുതമ്പുരാന്റെ ആട്ട 

ക്കഥകളെല്ലാറ്റിലും ആമുഖമായിച്ചേര്‍ത്തിട്ടുള്ള വന്ദനശ്ലോകങ്ങളില്‍ “മാതങ്ഗാനന 

മബ്ജവാസരമണീം ഗോവിന്ദമാദ്യം ഗുരും” എന്നഭാഗത്തു കവി വണങ്ങുന്ന പ്രഥമ 

ഗുരുവായ ഗോവിന്ദന്‍ തിരുനിഴല്‍മാലകാരനായ ഗോവിന്ദനാണെന്നു നിസ്സന്ദേഹം 

പറയാന്‍ കഴിയുമായിരുന്നെങ്കില്‍ ആട്ടക്കഥയുടെയും ആട്ടത്തിന്റെയും ആദിമാ 

തൃക തിരുനിഴല്‍മാലയാണെന്നതിനു അതു സംശയാതീതമായ മറ്റൊരു തെളിവാ 

കുമായിരുന്നു. 

ഈ പ്രബന്ധത്തിനൊടുവില്‍ “തിരിയുഴിച്ചില്‍പാട്ട', നമ്മാഴ്വാരുടെ “തിരു 

വായ്മൊഴി'യിലെ മലൈനാട്ടുതിരുപ്പതികളെക്കുറിച്ചുള്ള പാടലിലെ “തിരുവാ 

റന്‍വിളൈ', കെ.പി.സി. പണിക്കര്‍ 2007 ജനുവരിയില്‍ പ്രസിദ്ധീകരിച്ച കണ്ണേറു

പാട്ട എന്ന സമാഹാരത്തിലുള്ള തിരുനിഴല്‍മാലയിലേതിനോട്‌ സമാനമായ ചില 

ഭാഗങ്ങള്‍ എന്നിവ അനുബന്ധമായി ചേര്‍ത്തിരിക്കുന്നു. 

വളരെക്കുറച്ചുമാധര്രം ഗവേഷണങ്ങള്‍ക്കു വിധേയമായ തിരുനിഴല്‍മാല 

അധികരിച്ച്‌ നടത്തിയ ഈ പഠനത്തിന്റെ പരിമിതികളെക്കുറിച്ച്‌ എനിക്ക്‌ ബോധ്യ 

മുണ്ട. സാമുഹൃശാസ്ര്രാധിഷഠിതമായ പഠനത്തിന്‌ തിരുനിഴല്‍മാലയ്ക്ക്‌ സമകാ 

ലികമായുണ്ടായ കൃതികളും കൂടിയാട്ടവും അതിലെ പുരുഷാര്‍ത്ഥക്കുത്തും വളരെ 

സഹായകരമാണ്‌. എന്നാല്‍ നിഴല്‍ക്കുത്ത്‌ എന്ന ദൃശ്യകല അധികരിച്ചുനടത്തിയ 

പഠനത്തിനു പ്രധാനപരിമിതി ഇതിപ്പോള്‍ ഒരിടത്തും നടത്തപ്പെടാത്ത കലയാണെ 

ന്നുളളതാണ്‌. നിഴലിനെക്കുറിച്ചറിയാനാവശ്യമായ പരാമര്‍ശം പോലും തിരുനി 

൭ല്‍മാലയിലല്ലാതെ മറ്റൊരിടത്തുമില്ല. എന്നിരുന്നാലും പ്രസ്തുതകൃതിയില്‍നിന്നു 

മാര്തം ലഭ്യമായ വസ്തുതകളുടെ വെളിച്ചത്തില്‍ ഈ അഭിനയകല കേരളത്തിലെ 

ഇപ്പോഴത്തെ അത്യുത്കൃഷ്ടദൃശ്യകലയായ കഥകളിയുടെ ആവിര്‍ഭാവത്തിന്‌ നിമി 

ത്തമായിരുന്നു എന്ന നിഗമനത്തിലെത്തിച്ചേരുവാന്‍ പര്യാപ്തമായ യുക്തികള്‍ 

ഈ പ്രബന്ധത്തില്‍ അവതതരിപ്പിച്ചിട്ടുണ്ട എന്നാണ്‌ എന്റെ വിശ്വാസം.

അധ്പ്യായം ഒന്ന്‌ 

തിരുനിഴരമോല - സാമാന്യവിവരണം 

പാട്ടിന്റെ ലക്ഷണം - ലക്ഷണത്തികവ്‌ വിവിധകൃതികളില്‍ - തിരുനിഴല്‍മാലയുടെ 

പ്രസാധനം - പ്രതിപാദ്യം - കര്‍ത്താവ്‌ - കാലം - ഭാഷ - പാട്ടുഭാഷയുടെ സവി 

ശേഷതകള്‍ തിരുനിഴല്‍മാലയില്‍ - തിരുനിഴല്‍മാലയുടെ പ്രാധാന്യം.



അദ്ധ്യായം ഒന്ന 

തിരുൂനിഴരാര്‍മാല - സാമാന്യവിവരണം 

മലയാളഭാഷയില്‍ പദ്ൃയമായും ഗദ്യമായുമാണ്‌ സാഹിത്യം ആവിര്‍ഭവിച്ചത്‌. 

പാട്ടും മണിപ്രവാളവുമാണ്‌ പാട്ടുസാഹിത്ൃയത്തിലെ പ്രമുഖസരണികള്‍. ഇവ 

ആവിര്‍ഭവിച്ചകാലത്തുതന്നെ സാമാനൃജനങ്ങളുടെ സാഹിത്യപ്രസ്ഥാനമായി 

കുറെ നാടന്‍പാട്ടുകളും ലിഖിതരൂപത്തിലല്ലാതെ പിറവിയെടുത്തിരുന്നിരിക്കണം. 

പാട്ടുപ്രസ്ഥാനത്തില്‍പ്പെട്ടതായി “രാമചരിതം” മാത്രമേ, ഡോ. ഗുണ്ടര്‍ട്ട ഈ കൃതി 

മലയാളിയുടെ ശ്രദ്ധയില്‍ കൊണ്ടുവന്നതുമുതല്‍ അടുത്തകാലംവരെ, അറ്യപ്പെട്ടി 

രുന്നുള്ളു. “തിരുനിഴല്‍മാല”' കണ്ടെത്തിയതോടെയാണ്‌ ഈ ധാരണ തിരുത്തിക്കു 

റിക്കേണ്ടിവന്നത്‌. 

നിയതമായ ലക്ഷണത്തോട്‌ കൂടിയ ഒരു കാവ്യരചനാസ്രമ്പദായമാണ്‌ മല 

യാളത്തിലെ പാട്ടുസാഹിത്യം. ഗുണ്ടര്‍ട്ട രാമചരിതം കണ്ടെടുത്തപ്പോള്‍ ലീലാതി 

ലകം അറ്ിയപ്പെട്ടിരുന്നില്ല. അതിനാല്‍ രാമചരിതത്തിന്റെ രൂപഘടനയെക്കുറിച്ചോ 

ഭാഷാസ്വരുപത്തെക്കുറിച്ചോ ഗുണ്ടര്‍ട്ടിന്‌ വ്യക്തമായ അഭിപ്രായം പറയാന്‍ കഴി 

ഞ്ഞില്ല. ലീലാതിലകം എന്ന മണിപ്രവാളലക്ഷണഗ്രന്ഥത്തിലാണ്‌ പാട്ടിന്റെ ലക്ഷ 

ണമുള്ളത്‌. പാട്ടും ഭാഷാസംസ്കൃതയോഗമാണല്ലോ എന്ന ആശങ്ക പരിഹരിക്കു 

ന്നതിനുവേണ്ടിയാണ്‌ ലീലാതിലകകാരന്‍ പാട്ടിന്‌ ലക്ഷണം കല്‍പിച്ച്‌ ഒരു പാട്ട 

ഉദാഹരണമായി നല്‍കിയത്‌. മണിപ്രവാളത്തിന്റേതില്‍നിന്നു വ്യത്യസ്തമായി 

പാട്ടില്‍ നിര്‍ബന്ധമായും പാലിച്ചിരിക്കേണ്ടതായ ചില നിബന്ധനകളുണ്ട്‌. 

അതാണ്‌ ലീലാതിലകകാരന്‍ ചൂണ്ടിക്കാണിക്കുന്നത്‌. അവ എന്തെല്ലാമാണെന്ന്‌

നോക്കാം. ദ്രമിഡസംഘാതാക്ഷരനിബന്ധമെതുകമോന വൃത്തവിശേഷയുക്തം 

പാട്ട” എന്നാണ്‌ ലീലാതിലകത്തില്‍ പാട്ടിനു നല്‍കുന്ന ലക്ഷണം. തമിഴക്ഷരമാ 

ലയിലെ അക്ഷരങ്ങളേ പാട്ടിലുപയോഗിക്കാവു. എതുക, മോന എന്നി പ്രാസങ്ങള്‍ 

ദീക്ഷിച്ചിരിക്കണം. സംസ്കൃതവ്യത്തങ്ങളില്‍നിന്ന്‌ വിഭിന്നമായ വൃത്തങ്ങളാവണം 

പാട്ടില്‍ ഉപയോഗിക്കേണ്ടത്‌. ഇതോടൊപ്പം ലീലാതിലകവ്ൃയത്തിയിലും ലീലാതില 

കത്തിന്റെ മറ്റു ചിലഭാഗങ്ങളിലും പാട്ടിനെക്കുറിച്ച്‌ ചിലകാര്യങ്ങള്‍കൂടി പറയുന്നു 

ണ്ട. പാണ്ഡ്ൃഭാഷാസാരുപ്യം (തമിഴ്രൂപങ്ങളോടുള്ള രൂപസാദൃശ്യം) പാട്ടില്‍ 

ബാഹുല്യേന ഉണ്ടാവാം. ആരിയച്ചിതെവുരൂപങ്ങള്‍ (സംസ്കൃതപദങ്ങളുടെ തത്ഭ 

വങ്ങള്‍) പാട്ടില്‍ ഉപയോഗിക്കാം. ചെയ്യുള്‍വികാരങ്ങള്‍ (കവിതയില്‍ പദങ്ങളുപ 

യോഗിക്കുമ്പോള്‍ അനുവദനീയമായ ചില വര്‍ണ്ണവികാരസ്വാതന്ത്രയങ്ങള്‍) 

പാട്ടിലും അനുവദനീയമാണ്‌. ഇതൊക്കെയാണെങ്കിലും മലയാളത്തിലെ ലക്ഷണ 

മൊത്ത പാട്ടുകൃതിയായ രാമചരിതത്തിലും അതിന്റെ പിലക്കാലവികസിതരൂപ 

മായ നിരണംകൃതികളിലും ഗണിതശാസ്ധ്രസംബന്ധിയായ കണക്കതികാരം 

എന്ന പാട്ടുകൃതിയിലും നിയമേന ദീക്ഷിച്ചിട്ടുള്ള അന്താദിപ്രാസത്തെക്കുറിച്ച്‌ ഒരു 

സൂചനപോലും ലീലാതിലകകാരന്‍ നല്‍കുന്നില്ല. മാത്രമല്ല പാട്ടിന്റെ രൂപഘടന 

മുഴുവന്‍ തമിഴ പാരമ്പര്യം പിന്‍തുടരുന്നതാണെങ്കിലും അക്കാര്യത്തെക്കുറിച്ചും 

ലീലാതിലകകാരന്‍ യാതൊന്നും പറയുന്നില്ല. അക്ഷരമാല, എതുക, മോന എന്നി 

പ്രാസങ്ങള്‍, വൃത്തങ്ങള്‍, പാണ്ഡ്യഭാഷാസാരുപ്യം, ചെയ്യുള്‍വികാരങ്ങള്‍ എന്നിവ 

യിലെല്ലാം പാട്ട തികച്ചും തമിഴ പാരമ്പര്യമാണ്‌ ഉള്‍ക്കൊള്ളുന്നത്‌. 

നാലുപാദങ്ങളുള്ള പാട്ടിലെ നാലുപാദത്തിലെയും രണ്ടാമത്തെ അക്ഷര 

ത്തിനു വരുന്ന സാമൃമാണ്‌ എതുക. തമിഴില്‍ “എതുകൈ' എന്നാണ്‌ പേര്‍.

സംസ്കൃതത്തിലെ ഒരു ശബ്ദാലങ്കാരമായ പാദാനുപ്രാസം എതുകയ്ക്ക്‌ സമാന 

മാണ്‌. എല്ലാം പാദങ്ങളിലെയും ദ്വിതീയാക്ഷരത്തിന്റെ സാമ്യമാണ്‌ എതുക 

യെന്നും ഇതിനെ പാദാനുപ്രാസമെന്ന്‌ പറയാറുണ്ടെന്നും ലീലാതിലകകാരന്‍ 

എതുകയ്ക്ക്‌ വിശദീകരണം നല്‍കുന്നുണ്ട. ലീലാതിലകത്തിലെ ശബ്ദാലങ്കാരം 

വിശദീകരിക്കുന്ന ആറാം ശിലപത്തില്‍ നൂറ്റിമുന്നാമത്തെ സൂര്രത്തില്‍ ദ്വിതീയ 

സാമ്മ്യ പാദാനുപ്രാസഃ” എന്നാണ്‌ പാദാനുപ്രാസത്തിന്‌ നിര്‍വചനം നല്‍കുന്നത്‌. 

എന്നാല്‍ പാദാനുപ്രാസമെല്ലാം (ദ്വിതീയാക്ഷര്പര്രാസമെല്ലാം) എതുകയാവണം 

എന്നില്ല. പാട്ടിലെ നാലുപാദത്തിലെയും ആദ്യത്തെ അക്ഷരത്തിനു മാത്ര ഒത്തുവ 

രണമെന്ന്‌ എതുകയില്‍ നിര്‍ബന്ധം ഉണ്ട. പാദാദിപ്പൊരുത്തമാണിത്‌. നാലു പാദ 

ത്തിലെയും ആദ്യക്ഷരം ശ്രസ്വം അതല്ലെങ്കില്‍ നാലുപാദത്തിലും ദീര്‍ഘം എന്ന 

താണിത്‌. ഇക്കാര്യം പാദാനുപ്രാസത്തിന്‌ വിശദീകരണം നല്‍കുമ്പോള്‍ ലീലാതിര 

കകാരന്‍ ചുണ്ടിക്കാണിക്കുന്നു. “കട്ടു” എന്നതിന്‌ “പട്ടു” എന്നേ എതുകയില്‍ വരി 

കയുള്ളൂ 'പാട്ടു' എന്ന്‌ എതുകയില്‍ വരികയില്ല. എതുകയും മോനയും 

തമിഴരീതിക്കുള്ള പ്രാസങ്ങള്‍ (തൊടൈകള്‍) ആണ്‌. അതിനാല്‍ തമിഴ്ലക്ഷണഗ്ര 

ന്ഥങ്ങളില്‍ ഈ ഇരുപ്രാസങ്ങളെയും നിര്‍വചിച്ചിട്ടുണ്ട. തൊല്‍ക്കാപ്പിയം പൊരുള 

ധികാരം 397-00 സൂധ്രത്തില്‍ “അടിതോറും തലൈയെഴുത്തു ഒപ്പതു മോനൈ', 

അതായത്‌ പാദം തോറും ആദ്യക്ഷരം ഒത്തുവരുന്നതാണ്‌ മോന എന്ന്‌ പറഞ്ഞ 

തിന്‌ ശേഷം അടുത്ത സൂത്രത്തില്‍ (സൂധ്രം 398)അം. തൊഴിന്തു ഒന്റില്‍ എതു 

കൈയാകും' എന്നാണ്‌ എതുകയെ നിര്‍വചിച്ചിരിക്കുന്നത്‌. അതായത്‌ ആദ്യക്ഷരം 

കഴിഞ്ഞ്‌ വരുന്ന അക്ഷരം പാദങ്ങളില്‍ യോജിച്ച്‌ വരുന്നത്‌ എതുകയാകും 

എന്നര്‍ത്ഥം. കവിതയുടെ ലക്ഷണ്രഗഗന്ഥമായ 'യാപ്പെരുങ്കല'ത്തില്‍ “ഇരണ്ടാമെഴു

ത്തൊന്റിയെവതേയെതുകൈ' എന്നാണ്‌ എതുകയുടെ നിര്‍വചനം. രണ്ടാമത്തെ 

അക്ഷരം യോജിച്ച്‌ വരുന്നതാണ്‌ എതുക എന്ന്‌ സാരം. പ്ര്ത്രണ്ടാം നൂറ്റാണ്ടിലു 

ണ്ടായ നന്നൂല്‍ എന്ന തമിഴ്വ്യാകരണ്ഗഗരന്ഥത്തിന്റെ (ശ്രന്ഥകര്‍ത്താവ്‌ ഭവനന്ദി) 

അനുബന്ധത്തില്‍ എതുകയെയും മോനയെയും വേര്‍തിരിച്ചിട്ടുണ്ട. 

“'അടിതോറും മുതലെഴുത്തു അളവൊത്തുനിര്‍ക 

ഇരണ്ടു മുതലിയ എഴുത്തുക്കള്‍ ഒന്നിവരത്തൊടുപ്പതു 

ചിറുപാന്‍മൈ ഇനവെഴുത്തുക്കളും എതുകൈയാം.” 

എന്നാണവിടെ പറയുന്നത്‌. പാദം തോറും ആദ്യക്ഷരത്തിന്റെ മാത്ര ഒത്തുവരി 

കയും രണ്ടാമത്തെ അക്ഷരങ്ങള്‍ യോജിച്ച്‌ വരുമാറ്‌ ഉണ്ടാക്കുന്നതുമാണ്‌ എതുക. 

ഒന്നാമക്ഷരത്തിനും രണ്ടാമക്ഷരത്തിനും ഇടയ്ക്ക്‌ വ്യഞ്ജനം വന്നുള്ള എതു 

കയ്ക്ക്‌ “ആചിടൈയിട്ട എതുകൈ” എന്നാണ്‌ പേര. ഉദാഹരണമായി 'ആവേറു' 

എന്നതിന്‌ “പാല്‍വേറു', കായ്മാണ്ട എന്നതിന്‌ പുമാണ്ട്‌. 

ലീലാതിലകകാരന്റെ വിശദികരണപ്രകാരമുള്ള മോന പാദാര്‍ദ്ധാദി പ്രാസ 

മാണ്‌. “പാദാദൃക്ഷരേണ പാദദ്വിതീയഭാഗാദ്ൃക്ഷരസ്യ സാമ്യം മോനഃ” (സുരതം 101, 

102). പാദത്തിലെ ആദ്യത്തെ അക്ഷരത്തോട്‌ പാദത്തിലെ രണ്ടാം ഭാഗത്തുള്ള 

ആദ്ൃക്ഷരത്തിനുള്ള സാമ്യമാണ്‌ മോന. തമിഴില്‍ മോനയ്ക്ക്‌ നല്‍കിയ നിര്‍വചന 

പ്രകാരം മോന ആദ്യക്ഷരപ്രാസമാണ്‌. “അടിതൊറും തലൈയെഴുത്തു ഒപ്പതു 

മോനൈ”' എന്നു തൊല്‍ക്കാപ്പിയം പൊരുളധികാരം (397-ാം സൂര്രം). “മുതലെഴു 

ത്തൊന്റി മുടിവതുമോനൈ' യെന്നു യാപ്പെരുങ്കലം. അതായത്‌ പാദങ്ങളെല്ലാറ്റിലും 

ആദ്യക്ഷരം യോജിച്ച്‌ വരുന്നതാണ്‌ മോന. നന്നുലിന്റെ അനുബന്ധത്തില്‍ “പല

അടികളിലാവതു ഒരടിയിന്‍ പല ചീര്‍കളിലാവതു മുതലെഴുത്തു ഒറ്റുമൈപ്പട്ടു വര 

ത്തൊടുപ്പതു” എന്നാണ്‌ മോനയ്ക്ക്‌ നല്‍കുന്ന വിശദീകരണം. അ, ആ, ഐ, ഓഈ; 

ഇ, ഈ, എ, ഏ, യാ; ഉ, ഈ, ഒ, ഓ; ഞ, ന; ച, ത; മ, വ ഇവയ്ക്ക്‌ പരസ്പരം 

മോനയാകാം. 'ആയിരുതൊടൈക്കും കിളൈെയെഴുത്തുരിയ' (പൊരുളധികാരം 

സൂരതം 399) എന്നതു പ്രകാരം എതുകൈയായിട്ടും മോനൈയായിട്ടും അതേയ 

ക്ഷരം തന്നെ വരണമെന്നില്ലെന്നും വര്‍ഗ്ഗാക്ഷരങ്ങളും വരാവുന്നതാണെന്നും 

വ്യക്തമാണ്‌. നന്നൂലിന്റെ അനുബന്ധത്തില്‍ ഇക്കാര്യം “ചിറുപാന്‍മൈ ഇനവെഴു 

ത്തുക്കളും ഏതുകൈയാം' എന്നതിലൂടെ വ്ൃക്തമാക്കുന്നുണ്ട്‌. ഒരടിയിലെ ചീരുക 

ളിലെല്ലാം മോനൈ വന്നാല്‍ അതിനു 'മുറ്റുമോനൈ' എന്നാണ്‌ തമിഴിലെ പേര. 

മലയാളത്തിലെ പാട്ടുകൃതികളില്‍ “മുറ്റുമോനൈ' ഇല്ല. ലക്ഷണമൊത്ത പാട്ടുകൃ 

തികളായ രാമചരിതത്തിലും തിരുനിഴല്‍മാലയിലും കണക്കതികാരത്തിലും വര്‍ഗ്ഗാ 

ക്ഷരങ്ങള്‍ എതുകയായി കാണുന്നില്ല. തമിഴില്‍ വര്‍ഗ്ഗാക്ഷരങ്ങളും എതുകയോ 

മോനയോ ആകാം. തമിഴില്‍ മോന പാദാദിപ്രാസമാണെങ്കില്‍ മലയാളത്തില്‍ 

ലീലാതിലകത്തില്‍ മാത്രമല്ല പാട്ടുകൃതികളിലും മോന പാദാദിപ്രാസമല്ല 

പാദാര്‍ദ്ധാദിപ്രാസമാണ്‌. പാദാദിപ്രാസത്തിന്‌ മണിപ്രവാളകൃതിയില്‍ മുഖാനു 

പ്രാസം എന്നാണ്‌ പേര്‍. ആദിപ്രാസമെന്നോ പ്രഥമാക്ഷരപ്രാസമെന്നോ ആദ്യക്ഷ 

ര്പ്രാസമെന്നോ മുഖാനുപ്രാസത്തെ വിശേഷിപ്പിക്കാം. ആറാം ശില്പത്തില്‍ 

കൊടുത്തിട്ടുള്ള നൂറ്റിയൊന്നാം സൂധ്രം “പാദാദൌവര്‍ണ്ണസാമ്യം മുഖാനുപ്രാസഃ' 

എന്നാണ്‌ പദങ്ങളുടെ ആദിയില്‍ വര്‍ണ്ണസാമ്യം വന്നാല്‍ മുഖാനുപ്രാസമാകും 

എന്നര്‍ത്ഥം. 102-ാം സൂത്രത്തില്‍ “പദാദൌാച' എന്ന്‌ പറയുന്നതിലൂടെ എല്ലാ പദ 

ങ്ങളിലെയും ആദ്യൃക്ഷരത്തിനു വരുന്ന സാമൃവും മുഖാനുപ്രാസമാണ്‌ എന്നുവ്യ

ക്തമാക്കുന്നു. ഇപ്പറഞ്ഞ മുഖാനുപ്രാസമാണ്‌ തമിഴിലെ മോന. ലീലാതിലകകാ 

രന്‍ കൊടുത്ത ഉദാഹരണം ഇതു കുറേക്കൂടി വ്യക്തമാക്കുന്നു. 

“നല്ലോരു മാന്തളിര്‍നിറം നവയൌവനാഡ്യം 

നാണിത്തളര്‍ന്നുമഴറും നയനാഭിരാമം 

നാനാവിലാസമൊരു നായരുടേ കളത്രം 

നാരായണായ നമ! നല്ലുയിര്‍ തീര്‍ക്കുമെന്നെ'' 

ഈ ശ്ലോകത്തില്‍ നാലുപാദത്തിലെയും ആദ്യക്ഷരത്തിനു സാമ്യമുണ്ട്‌. മാത്രമല്ല 

എല്ലാ പാദങ്ങളിലും പാദാര്‍ദ്ധാദിപ്രാസവും ദിീക്ഷിച്ചിരിക്കുന്നു. തമിഴിലെ 

മോനയ്ക്കും മലയാളത്തിലെ മോനയ്ക്കും തമ്മില്‍ അന്തരമുണ്ടെന്ന്‌ ലീലാതിലക 

കാരന്‍ സൂപചിപ്പിച്ചിട്ടേയില്ല. മലയാളത്തിലെ പാട്ടുകളില്‍, പില്‍ക്കാലകൃതികളായ 

നിരണംകൃതികളില്‍ ഉള്‍പ്പെടെ, കാണുന്ന മോന ലീലാതിലകം പറഞ്ഞ തരത്തി 

ലുള്ള പാദാര്‍ദ്ധാദി പ്രാസമാണ്‌. എട്ടാം ശതകത്തിലുണ്ടായ പെരുമാള്‍തിരുമൊഴി 

യിലെ കലിപ്പാവ്യത്തത്തില്‍ വിരചിതമായ 

'തേവരൈയും അചുരരൈയും തിചൈകളൈയും പടൈത്തവനേ 

യാവരും വന്തടിവണങ്കഅരങ്കനകര്‍ത്തുയിന്റവനേ 

കാവിരിനന്നതിപായും കണപുരത്തെന്‍ കരുമണിയേ 

ഏവരിവെഞ്ചിലൈവലവാ ഇരാകവനേ താലേലോ 

എന്ന പാട്ടില്‍ തമിഴനിയമപ്രകാരം എതുകയും മോനയും വന്നിട്ടുണ്ട.

ഒന്‍പതാം ശതകത്തിലുണ്ടായ തിരുവായ്മൊഴിയില്‍ മലൈനാട്ടുതിരുപ്പതി 

കളെക്കുറിച്ചുള്ള വര്‍ണ്ണനത്തില്‍ തിരുവാറന്‍മുളയെക്കുറിച്ചുള്ള പാട്ടില്‍ 

'ഇന്‍പംപയക്കവെഴിന്‍ മലര്‍മാതരു 

ന്താനുമിവ്വേഴുലകൈ 

ഇന്‍പഠ പയക്കവിനിതുടന്‍ വീറ്റിരുന്താ - 

ള്‍കിന്റ എങ്കള്‍പിരാന്‍ 

അ൯ന്‍പുറ്റമര്‍ന്തുറൈകിന്റ വണിപൊഴില്‍ 

ചുഴ തിരുവാറന്‍വിളൈ 

അന്‍പുററമര്‍ന്തു വലഞ്ചെയതു കൈതൊഴു 

നാള്‍കളുമാകുങ്കൊലോ' 

എതുകയും മോനയും എപ്രകാരമാണ്‌ വന്നിരിക്കുന്നത്‌ എന്ന്‌ ശ്രദ്ധിക്കുക. 

എതുക എല്ലാപ്പാദങ്ങളിലും വന്നിട്ടുണ്ട. തമിഴനിയമപ്രകാരം പാദാദിപ്രാസമായ 

മോനയും ഈ പാട്ടില്‍ ഉണ്ട്‌. എന്നാല്‍ 'മുറ്റുമോന” അല്ല.പ്രന്തണ്ടാം ശതകത്തിലു 

ണ്ടായ കമ്പരാമായണത്തിലെ 

'ചെഞ്ചുടര്‍ച്ചെറിമയില്‍ ച്ചുരുളള്‍്ചെറിന്തയെനിയ 

നഞ്ചുവെറ്‌ പുരുവുവെററിടൈ നടന്തതെനമാ 

മഞ്ചു ചുറ്റിയ വയങ്കുകിരി പാതവിശൈയിറ്റ്‌ 

പഞ്ചുപട്ടതു പടപ്പടിയില്‍ മേല്‍മുടുകിയേ' 

എന്ന പാട്ടില്‍ എതുക ദീക്ഷിച്ചിട്ടുണ്ട. മോന വര്‍ഗ്ലാക്ഷരങ്ങള്‍ക്കാണ്‌ വരുന്നത്‌. 

എന്നാല്‍ മലയാളത്തിലെ പാട്ടുകൃതികള്‍ ഈ വ്യവസ്ഥകള്‍ ഒന്നുകൂടി കൃത്യമായി

പാലിച്ചിരിക്കുന്നു എന്ന്‌ പാട്ടുലക്ഷണം തികഞ്ഞ മൂന്നുകൃതികളായ തിരുനിഴ 

ല്‍മാല, രാമചരിതം, കണക്കതികാരം എന്നിവയില്‍നിന്നും താഴെ ഉദ്ധരിച്ച ഓരോ 

പാട്ടില്‍നിന്നും മനസ്സിലാക്കാം. 

“അകിലമാമുതയവെപ്പും അത്തമാംപൊരുപ്പും തമ്മില്‍ 

തികപതമറിയവേണ്ടിത്തിരയെന്നും തരാചിലിട്ടു 

നികഴുഞ്ചീര്‍ തെന്നല്‍ തട്ടാന്‍ നിറുത്തിന മകുടം പോലെ 

കകനതാവളത്തില്‍ വന്തു കതിരവെന്‍ നിലക്കക്കാണീര്‍' 

(തിരുനിഴല്‍മാല, പുറം, 115, 75-ഠഠ പാട്ടു) 

'വന്തെതിരേറിന മന്നനെമാനിടമെന്നോ നിന്‍ 

ചിന്തപിറന്തതു ചേലുരുവായ്‌ മറമീണ്ടോനെ 

മന്തരവെര്‍പ്പിനെ വാരിയിലാമയുരുക്കൊണ്ടേ 

പന്തെനചെയ്തപരാ പരനെന്നിവനെത്തേറായ്‌' 

(രാമചരിതം, വൃത്തം 105, പാട്ട 9). 

'പണക്കരിനാകമീടും പടര്‍ചിടൈച്ചിവനുപോലും 

പിണക്കരുതാതവണ്ണം പേരുചേര്‍ന്തൊളിവിളങ്കും 

കണക്കതികാരമെന്നും കവിതകറ്റിയമ്പുവാനായ്‌ 

തുണക്കനല്‍ക്കരിമുകത്തോന്‍ തുയര്‍കെടുമാറുവന്തേ 

(കണക്കതികാരം, പാട്ട 1)

 18 



കവിതയിലെ പദങ്ങള്‍: തൊല്‍ക്കാപ്പിയം പൊരുളധികാരം 397-ാം സൂധ്രപ്രകാ 

രം, “ഇയര്‍ച്ചൊറ്റിരിചൊറ്റിചൈച്ചൊല്‍ വടചൊലെന്റനൈത്തേ ചെയ്യുളീട്ടച്ചൊല്ലേ' 

എന്നിങ്ങനെ കവിതയില്‍ നാലുതരം പദങ്ങളാണുള്ളത്‌. “ഇയര്‍ച്ചൊല്‍' ശരിയായ 

തമിഴ പദങ്ങളാണ്‌. തലൈ, ചോറു, വിലയൈ, ഇലയൈ, കൂന്തല്‍, കുഴല്‍ ഇവ 

ഉദാഹരണം. തിരിചൊല്‍'” കവിതയില്‍ മാത്രം ഉപയോഗിക്കുന്നതും വാമൊഴി 

യില്‍ വരാത്തതുമായ പദങ്ങളാണ്‌. കുന്ന്‌, മല എന്നീ അര്‍ത്ഥങ്ങളിലുള്ള വെപ്പ്‌, 

വിലങ്കല്‍ എന്നിവ ഉദാഹരണം. സമുദ്രമെന്നും, ച്രകമെന്നും, വട്ടമെന്നും ഉള്ള 

അര്‍ത്ഥത്തില്‍ ഉപയോഗിക്കുന്ന “ആഴി” എന്ന വാക്ക്‌ മറ്റൊരുദാഹരണമാണ്‌. 

'തിചൈച്ചൊല്‍' ദിക്ഭാഷാപദമാണ്‌. ദേശ്ൃഭാഷയിലെ പദങ്ങളാണ്‌ വിവക്ഷിക്കു 

ന്നത്‌. “തായ്‌” എന്ന്‌ സാധാരണം. ‘OOOBS’ എന്ന്‌ ദേശികം. 'വടചൊല്‍' 

സംസ്കൃതപദമാണ്‌. തമിഴക്ഷരങ്ങള്‍ കൊണ്ട്‌ എഴുതാവുന്ന സംസ്കൃതപദങ്ങള്‍ 

അതേപടി തമിഴകവിതയിലുപയോഗിക്കാം. ചിരതരം, കാമ, കമലം, കുങ്കുമ, കര, 

വര ഇവയൊക്കെ ആ വിഭാഗത്തില്‍പ്പെടുന്നു. അല്ലാത്തവ തത്ഭവമായി ഉപയോഗി 

ക്കുന്നു. അതിന്‌ “ആളിരയച്ചിതെവു” എന്നാണ്‌ തമിഴില്‍ പേര്‌. തത്ഭവം എന്ന്‌ 

സംസ്കൃതപദം ഉപയോഗിച്ചും പറയാം. ഈ നാലുവിഭാഗങ്ങളില്‍പ്പെടുന്ന പദ 

ങ്ങളും കവിതയിലുപയോഗിക്കുമ്പോള്‍ അവയിലെ വര്‍ണ്ണങ്ങള്‍ക്ക്‌ ചില വികാര 

ങ്ങള്‍ (മാറ്റങ്ങള്‍) അനുവദനീയമാണ്‌. ഇവയെക്കുറിക്കാനാണ്‌ “ചെയ്യുള്‍വികാരങ്ങ' 

ളെന്ന സംജ്ഞ ഉപയോഗിക്കുന്നത്‌. ഖരാദേശം, അനുനാസികാതിപ്രസരം, വര്‍ണ്ണാ 

ഗമം, വര്‍ണ്ണലോപം ദീര്‍ഘീകരണം, ഫ്രസ്വവത്ക്കരണം എന്നിവയാണ്‌ ആറ്‌ തരം 

ചെയ്യുള്‍വികാരങ്ങള്‍. ഇവ തൊൽക്കാപ്പിയത്തിലെ പൊരുളധികാരം 403-ാം സൂര്ര

ത്തില്‍ പറയുന്നു. ഇവയ്ക്ക്‌ യഥാക്രമം വലിത്തല്‍, മെലിത്തല്‍, വിരിത്തല്‍, തൊ 

കുത്തല്‍, നീട്ടല്‍, കുറുക്കല്‍ എന്നിങ്ങനെയാണ്‌ പേരുകള്‍. 

വലിക്കും വഴി വലിത്തലും മെലിക്കും വഴി മെലിത്തലും' 

വിരിക്കും വഴി വിരിത്തലും തൊകുക്കും വഴി തൊകുത്തലും 

നീട്ടുംവഴി നീട്ടലും കുറുക്കും വഴി കുറുക്കലും' 

ഉദാ: കുരങ്കു - കുരക്കു; കുറ്റിയലു - കുന്റിയലു; തണ്‍തുറൈ - തണ്ണുംതുറൈ; 

താമരൈ - മരൈ; പച്ചിലൈ - പാചിലൈ; തീയേന്‍ -  തീയെന്‍. നന്നൂലില്‍ 

ചെയ്യുള്‍വികാരത്തെക്കുറിച്ച്‌ 105-ഠാം സുധ്രത്തില്‍ പറയുന്നു. 

'വലിത്തല്‍ മെലിത്തല്‍ നീട്ടല്‍ കുറുക്കല്‍ 

വിരുത്തല്‍ തൊകുത്തലും വരുഞ്ചെയ്യുള്‍ വേണ്ടുഴി' 

ഉദാഹരണമായി മുന്തൈ-മുത്തൈ; തട്ട - തണ്ണ്‍ടൈ; നിഴല്‍ - നിഴല്‍; തീയേന്‍ - 

തിയന്‍, വിളൈെയുമേ - വിളൈയുമ്മേ; നാടുകവെന - നാടുകെന എന്നിവയാണ്‌. 

തൊകുത്തല്‍ എന്ന വികാരംതന്നെ മുന്നായിത്തിരിച്ചിട്ട ആദ്ൃക്ഷരലോപം (മു 

തല്‍ക്കുറൈ) മധ്യാക്ഷരലോപം (ഇടൈക്കുറൈ) അന്ത്യാക്ഷരലോപം (കടൈക്കു 

റൈ) എന്നിങ്ങനെ പേര്‍ നല്‍കുന്നു. താമരൈ - മരൈ, ഓന്തി - ഓതി, നീലം - 

നീല്‍ എന്നിങ്ങനെയാണ്‌ അവയ്ക്ക്‌ ഉദാഹരണം നല്‍കുന്നത്‌. “ഒരു മൊഴിമൂവഴി 

ക്കുറൈതലുമനൈത്തേ” (156). നന്നൂലിനെ അനുസരിച്ചാണ്‌ ഒമ്പതുതരം 

ചെയ്യുള്‍വികാരങ്ങളുണ്ടെന്ന്‌ ലീലാതിലകകാരന്‍ പറയുന്നത്‌. നാലാം ശില്പ 

ത്തില്‍ 67-ാം സുധ്രത്തില്‍ “അപശബ്ദം” എന്ന കാവ്യദോഷത്തെക്കുറിച്ച്‌ പറയു

മ്പോള്‍ വര്‍ണ്ണലോപം പാട്ടിലാവാം എന്നും മണിപ്രവാളത്തില്‍ വരാന്‍ പാടി 

ല്ലെന്നും പറയുന്നുണ്ട്‌. 

കലിവിരുത്തം, കലിത്തുറൈ, ആചിരിയം എന്നീ മൂന്നു വിഭാഗത്തില്‍പ്പെ 

ടുന്ന വൃത്തങ്ങളാണ്‌ പ്രായേണ തമിഴ്ക്കവിതയ്ക്കുള്ളത്‌. ആചിരിയത്തിന്‌ പാദ 

ത്തിലെ ചീരിന്റെ, സംഖ്യയുടെ അടിസ്ഥാനത്തില്‍ പതിന്നാലുചീര്‍, പത്തുചീര്‍, 

എട്ടുചീര്‍, ഏഴുചീര്‍, ആറുചീര്‍ എന്ന്‌ അഞ്ചുവിഭാഗങ്ങളുണ്ട. ഇവ അതേപടി 

യായും കേരളത്തിലെ സാഹിത്ൃത്തിനിണങ്ങുമാറ്‌ പാദങ്ങളില്‍ അശകള്‍ക്കും 

ചീരിനും മാറ്റം വരുത്തി പരിഷ്ക്കരിച്ചുമാണ്‌ മലയാളത്തിലെ പാട്ടിലുപയോഗിച്ചി 

രിക്കുന്നത്‌. “പാട്ടില്‍ പുനര്‍വികാരഃ സ്യാല്‍” (പാട്ടിലാകട്ടെ വികാരം വരാം) എന്ന്‌ 

വൃത്തിയില്‍ പറയുന്നുണ്ട്‌. 

കാലിക്കററ്‌ സര്‍വ്വകലാശാലയിലെ ഹസ്തലിഖിതഗ്രന്ഥാലയത്തില്‍ 284-ഠഠ 

നമ്പരായി സൂക്ഷിച്ചിട്ടുള്ള താളിയോലപ്പകര്‍പ്പ്‌ മാത്രമേ “തിരുനിഴല്‍മാല'യുടേ 

തായി നമുക്കു ലഭിച്ചിട്ടുള്ളു. കാസര്‍ഗോഡു ജില്ലയിലെ വെള്ളൂരുള്ള ചാമക്കാവു 

ദേവസ്വത്തില്‍നിന്നാണ്‌ തിരുനിഴല്‍മാലയുടെ താളിയോലപ്പകര്‍പ്പ്‌ സര്‍വൃവകലാശാ 

ലയ്ക്ക്‌ ലഭിച്ചത്‌. ഈ പകര്‍പ്പ്‌ ആധാരമാക്കി 1981-ല്‍ ആമുഖപഠനത്തോടും ലഘു 

വായ വ്യാഖ്യാനത്തോടും കൂടി ഡോ: എം. എം. പുരുഷോത്തമന്‍നായര്‍ പ്രസിദ്ധി 

കരിച്ചു. 

പാട്ടുസാഹിത്ൃത്തിന്റെ പ്രമേയത്തെക്കുറിച്ചും രൂപഘടനയെക്കുറിച്ചുമുള്ള 

ധാരണകള്‍ തിരുത്തിക്കുറിക്കാന്‍ പര്യാപ്തമാണ്‌ തിരുനിഴല്‍മാല. രാമചരിതവും 

പാട്ടിന്റെ പിലക്കാലവികാസപരിണാമങ്ങള്‍ പ്രകടമാക്കുന്ന നിരണംകൃതികളും

പുരാണസംബന്ധിയായ പ്രതിപാദ്യം ഉള്‍ക്കൊള്ളുന്നവയാണ്‌. ഇവയുടേതില്‍ 

നിന്നും വ്യത്യസ്തമായി “തിരുനിഴല്‍മാല' ഒരനുഷഠാനകലയുടെ വിശദാംശങ്ങ 

ളാണ്‌ ആഖ്യാനം ചെയ്യുന്നത്‌. ഇത്‌ പ്രമേയപരമായ അന്തരമാണ്‌. അറിയപ്പെട്ടി 

QM മേല്പറഞ്ഞ പാട്ടുകൃതികളെല്ലാം നാലടികളായിട്ടായിരുന്നു രചിച്ചിരുന്നത്‌. 

പാട്ടിന്റെ രൂപപരമായ ഈ ധാരണയും തിരുനിഴല്‍മാലയുടെ' ആവിര്‍ഭാവ 

ത്തോടെ തിരുത്തേണ്ടിവന്നു. 'തിരുനിഴല്‍മാല'യില്‍ ചതുഷപദികളോടൊപ്പം 

ഈരടികളും അടങ്ങിയിരിക്കുന്നു. രൂപപരമായി പാട്ടുസാഹിത്യത്തില്‍നിന്നു തിരു 

നിഴല്‍മാലയ്ക്കുള്ള മറ്റൊരന്തരവും ശ്രദ്ധാര്‍ഹമാണ്‌. രാമചരിതത്തിലും നിരണം 

കൃതികളിലും മാത്രമല്ല ഗണിതശാസ്ത്രകൃതിയായ “കണക്കതികാര'ത്തില്‍ 

പോലും അന്താദിപ്രാസം ദീക്ഷിച്ചിട്ടുണ്ട്‌. എന്നാല്‍ തിരുനിഴല്‍മാലയില്‍ ഈരടിക 

ളായുള്ള ഖണ്ഡങ്ങളിലാവട്ടെ നാലടികളായുള്ള പാട്ടുകളിലാവട്ടെ ഒരിടത്തും 

അന്താദിപ്രാസം ദീക്ഷിച്ചതായിക്കാണുന്നില്ല. തമിഴ്ക്കാവ്യങ്ങളില്‍ എതുകയും 

മോനയും നിര്‍ബന്ധമാണെങ്കിലും അന്താദിപ്രാസം വേണമെന്നില്ല. തിരുനിഴല്‍മാ 

ലയിലെ അന്താദിപ്രാസത്തിന്റെ അഭാവം ഈ കൃതിയുടെ പ്രാചിനതയാണോ 

സൂചിപ്പിക്കുന്നത്‌ എന്നു സന്ദേഹിക്കേണ്ടിയിരിക്കുന്നു. പാട്ടുലക്ഷണം നല്‍കുന്ന 

ലിലാതിലകകാരന്‍ ലക്ഷണത്തിലോ വൃത്തിയിലോ അന്താദിപ്രാസം പരാമർശി 

ക്കുന്നില്ല. അന്നു പാട്ടില്‍ നിയമേന അതുണ്ടായിരുന്നെങ്കില്‍ ലീലാതിലകകാരന്‍ 

തിര്‍ച്ചയായും അതു പരാമര്‍ശിക്കുമായിരുന്നു. അതിനാല്‍ ലീലാതിലകത്തിനു 

ശേഷമാണ്‌ മലയാളത്തിലെ പാട്ടില്‍ അന്താദിപ്രാസം കടന്നുവന്നതെന്നും അതിനു 

മുമ്പാണ്‌ തിരുനിഴല്‍മാലയുടെ രചനയെന്നും അനുമാനിക്കാവുന്നതാണ്‌. നിയമം

പുതിയതായി ഉണ്ടാക്കുന്നത്‌ സുകരമാണ്‌. എന്നാല്‍ നിയമത്തില്‍ നിന്നും പുറത്തു 

കടക്കുക അത്ര എളുപ്പമല്ല. 

പത്തനാതിട്ടജില്ലയില്‍ പമ്പാനദിയുടെ തീരത്തു സ്ഥിതിചെയ്യുന്ന ആറന്മുള 

ക്ഷ്രേതത്തില്‍ കൊണ്ടാടിയ “തിരുനിഴലാണ്‌' “തിരുനിഴല്‍മാല'യിലെ പ്രതിപാദ്യം. 

ഭാരതവര്‍ഷത്തിലുള്ള നൂറ്റിയെട്ടു തിരുപ്പുതികളില്‍ മലനാട്ടിലുള്ള പതിമൂന്നെണ്ണ 

ത്തില്‍ ഒന്നാണ്‌ ആറന്മുള വിഷ്ണുക്ഷ്രേതം. ആറന്മുളയപ്പനുണ്ടായ ദൃഷ്ടിദോഷ 

മുള്‍പ്പെടെയുള്ള ദോഷങ്ങള്‍ തീര്‍ക്കുന്നതിനു വേണ്ടിയാണ്‌ തിരുനിഴല്‍ നടത്തിയ 

ത്‌. ആറന്മുളക്ഷേര്രത്തില്‍ ഈ തിരുനിഴല്‍ നടത്തിയത്‌ മലയന്മാരാണെന്ന്‌ കൃതി 

യില്‍ നിന്ന്‌ മനസ്സിലാക്കാവുന്നതാണ്‌. ഇപ്പോള്‍ “തിരുനിഴല്‍' കേരളത്തിലൊരി 

ടത്തും നടത്തുന്നില്ല. നടത്തിവന്ന മലയസമുദായത്തില്‍പ്പെട്ടവര്‍ തിരുവിതാംകൂര്‍ 

ഭാഗത്ത്‌ ഇപ്പോഴില്ല. ഉത്തരകേരളത്തില്‍ ഇപ്പോഴും തെയും കെട്ടുന്നവരില്‍ പ്രമുഖ 

സമുദായം മലയന്മാരുടേതാണ്‌. ഒരു കാലത്ത്‌ കേരളത്തിലങ്ങോളമിങ്ങോളം 

പാര്‍ത്തിരുന്ന മലയര്‍ തിരുവിതാംകൂര്‍-കൊച്ചി മേഖലകള്‍ വിട്ട മലബാര്‍പ്രദേ 

ശത്ത്‌ ഒതുങ്ങിക്കൂടിയതാണെന്നുവരാം. അതല്ലെങ്കില്‍ ദക്ഷിണ-മധ്യകേരളത്തിലെ 

മലയന്മാര്‍ പില്ക്കാലത്ത്‌ വേറെ സമുദായമായോ സമുദായങ്ങളായോ പേരുമാറി 

അറിയപ്പെട്ടു എന്നു വരാം. 

എട്ടാം ശതകത്തില്‍ ജീവിച്ചിരുന്നു എന്ന്‌ കരുതപ്പെടുന്ന വൈഷണവസ 

ന്പ്യാസിയായ നമ്മാഴ്വാര്‍ പാടിയ “തിരുവായ്മൊഴി” എന്ന തമിഴ്കൃതിയില്‍ “തിരു 

വാറന്‍വിളൈ' ക്ഷ്രേതം വര്‍ണ്ണിക്കുന്നുണ്ട്‌. ആനന്ദകരമാകുമാറ്‌ ലക്ഷമീദേവി 

യോടൊപ്പമിരുന്ന ഈ സപ്തലോകങ്ങളെയും പൂര്‍ണ്ണമായി സംരക്ഷിച്ചു പോരുന്ന

